
 
 KATHY HOCHULگورنر   11/8/ 2023 فوری ریلیز کے لیے: 

 
 

کی جانب سے ذہنی صحت کے کارکنوں کے لیے قرض کی بازادائیگی کے پروگرام میں اضافے   HOCHULگورنر 
  $ ملین کا اعلان5کے لیے 

  
اہلیتی معیار میں لائسنس یافتہ پیشہ ور ماہرین، بشمول سماجی کارکنان، تھیراپسٹس، نفسیاتی تجزیہ کاران اور ماہر  

  نفسیات تک توسیع
  

کے حصے کے طور پر عملے کی بھرتی اور  $ بلین کے ذہنی صحت کے نگہداشتی منصوبے1کے  Hochulگورنر 
 ان کی برقراری کی کوششوں کو فروغ دینے والا ریاستی فنڈ کردہ پروگرام  

  
  

$ ملین کے  5کی مد میں  کمیونٹی ذہنی صحت کے قرضہ بازادائیگی پروگرام نے آج کے دن  Kathy Hochulگورنر 
اضافے کا اعلان کیا تاکہ لائسنس یافتہ ذہنی صحت کے ماہرین کی اہلیت بڑھائی جا سکے۔ ریاستی دفتر برائے ذہنی  

$ ملین شامل ہیں جو کہ ایسے وقت میں ذہنی صحت کے ہنر یافتہ ماہرین  14صحت کے زیر اہتمام، پروگرام میں اب 
کو بھرتی کرنے اور ملازمت پر برقرار رکھنے کے لیے وقف کیے گئے ہیں جب ان کارکنان کی طلب بہت زیادہ ہے 

  اور اس میں اضافے کی توقع ہے۔
  

"نیو یارک کی مستحکم ذہنی صحت کی نگہداشت کو بہتر بنانے کی ہماری کوششوں کا انحصار تربیت یافتہ ماہرین کی 
"یہ قرضہ بازادائیگی پروگرام وجۂ  نے کہا۔ Hochulگورنر موجودگی پر ہے جو اس اہم کام کو انجام دیتے ہیں،" 

تحریک بنے گا جو کہ نئے کارکنان اور موجودہ پیشہ ور ماہرین کو ملازمت پر برقرار رہنے کی جانب راغب کرے گا 
  تاکہ عملے کی کمی کو اور ریاست بھر کی نہ پوری ہونے والے طلب کو پورا کیا جا سکے۔"

  
$ تک اور ذہنی صحت کے دیگر 120,000کمیونٹی کا ذہنی صحت کی بازادائیگی کا پروگرام سائکاٹرسٹس کے لیے 

$ تک فراہم کرے گا تاکہ وہ اہلیتی تعلیمی قرضہ جات اور طلبہ کے قرض کی  30,000پیشہ ور ماہرین کے لیے 
ادائیگی کر سکیں، بشرطیکہ وہ لائسنس یافتہ کمیونٹی ذہنی صحت کے پروگرامز میں تین سالوں کے لیے ملازمت  
برقرار رکھیں۔ توسیع شدہ پروگرام بہت سے ماسٹر اور کلینکل سماجی کارکنان؛ ذہنی صحت کے مشاورت کاران؛ 

ازدواجی اور خاندانی تھیراپسٹس؛ تحلیقی فنون کے تھیراپسٹس، نفسیاتی تجزیہ کاروں، اور ماہر نفسیات سمیت دیگر  
  لائسنس یافتہ ذہنی صحت کے پیشہ ور ماہرین کو شامل کرنے کے لیے اہلیت میں توسیع کرتا ہے۔

  
$ ملین شامل کیے 5کے حصے کے طور پر موجودہ فنڈنگ پول میں  $ بلین منصوبے1نے اپنے  Hochulگورنر 

$ ملین ہو گئی ہے تاکہ ریاست نیو یارک کی ذہنی صحت کی مسلسل  14ہیں، جس سے پروگرام کی کل فنڈنگ 
متنوع افرادی قوت کی   200تفویضات کی حمایت کرے گی، جن میں  500نگہداشت کو بہتر بنایا جائے۔ اضافی فنڈنگ 

 بہتری کے لیے مختص کیے گئے ہیں۔ 
  

تک تفویضات ایسی ترتیبات میں کام کرنے والے افراد کے لیے مختص کی گئی ہیں جو متنوع، مساوی، اور  100
تفویضات ترجیحی ترتیبات، جیسا کہ  100ادخالی خدمات فراہم کرتے ہیں، جیسا کہ ثقافتی یا لسانی تخصیص، اور 

  اسکول پر مبنی کلینکس میں کام کرنے والے پیشہ ور ماہرین کے لیے مقرر کی گئی ہیں۔

میں قائم کردہ، پروگرام کو ابتدائی طور پر سائکاٹرسٹس اور نفسیاتی نرس پریکٹیشنرز کے لیے قرضہ جاتی   2022
$ ملین فراہم کیے گئے ہیں، جس کی اہلیت مئی میں سائکاٹرسٹ فزیشن کے معاونین 9بازادائیگی فنڈنگ کی مد میں 

سے زائد سائکاٹرسٹس اور نفسیاتی نرس  200کے لیے بڑھا دی گئی ہے۔ تفویضات کے ابتدائی مرحلے میں، اندازاً  
  $ ملین جاری کیے گئے تھے۔3.4پریکٹیشنرز کے لیے قرضہ جاتی بازادائیگیوں کی مد میں 

  
"ہماری ریاست میں ذہنی صحت  نے کہا، Dr. Ann Sullivanریاست نیو یارک دفتر برائے ذہنی صحت کی کمشنر 

سے متعلق افرادی قوت کو بڑھانا ہماری کوششوں کا ایک لازمی حصہ ہے تاکہ ہم نیو یارک کے مزید ان افراد تک 
خدمات کی فراہمی میں اضافہ کریں، جن میں روایتی طور پر پسماندہ آبادی کے افراد شامل ہیں۔ اس قرضہ جاتی  

بازادائیگی پروگرام میں اضافہ کر کے، ہم موجودہ قلتوں کو حل کر سکتے اور مستقبل کے لیے افرادی قوت قائم کر  
کے تاریخی منصوبے پر عملدرآمد شروع کر دیا ہے تاکہ ریاست نیو یارک   Hochulسکتے ہیں جیسا کہ ہم نے گورنر 

  میں ذہنی صحت کی نگہداشت کا تسلسل قائم کیا جائے۔" 
  

قومی سطح پر، ذہنی امراض کی بڑھتی ہوئی شرح اور منشیات کے بے جا استعمال کی خرابی کی وجہ سے 
سائیکاٹرسٹس اور ذہنی صحت کے دیگر پیشہ ور افراد کی مانگ میں اضافہ ہو گیا ہے، ایک ایسی ضرورت جس سے  

مرکز برائے صحت کی افرادی قوت کی افرادی قوت کے اس شعبے کی فوری پیش رفت میں اضافے کی توقع ہے۔ 
سائیکاٹرسٹس کی   2,650اور   1,180تک تقریباً  2030کی جانب سے نتائج کی بنیاد پر، ریاست نیو یارک میں  تحقیق

  کمی کی توقع ہے۔
  

کی جانب سے کثیر سالہ ذہنی صحت کا نگہداشتی منصوبہ متعدد اہم  Hochulجبکہ اسی وقت کے دوران، گورنر 
شعبوں، خصوصاً اطفال اور نوعمر افراد کو خدمات فراہم کرنے کے لیے اپنی خدمت میں اضافہ کر رہا ہے۔ مثال کے 

کیں اور جلد ہی ریاست بھر کے اسکولوں میں ذہنی صحت کے آؤٹ   تجاویز طلبطور پر، دفتر برائے ذہنی صحت نے 
پیشنٹ علاج اور بحالی کلینکس کو بڑھا دے گا، جس سے ماہر کلینیشنز اور ذہنی صحت کے پیشہ ور ماہرین کی طلب  

  میں اضافہ متوقع ہے۔
  

"ہم  نے کہا، CEO Kayleigh Zalogaریاست نیو یارک اتحاد برائے اطفالی رویہ جاتی صحت کی صدر اور 
کمیونٹی ذہنی صحت کے قرضہ جاتی بازادائیگی پروگرام میں توسیع دیکھنے کے خواہشمند ہیں تاکہ ان پریکٹیشنرز کی 

وسیع تعداد کو شامل کیا جائے جن پر ہمارے پروگرام کا دارومدار ہے، جو اطفال اور خاندانوں کو خدمات فراہم کریں 
گے۔ پروگرام کے اگلے مرحلے میں نئے اہل پریکٹیشنرز کے لیے فنڈ وقف کرنا ان کی قدر کا اعتراف ہے اور  

کمیونٹی کی ترتیبات میں کام کرنے کے حقیقی فوائد مہیا کرتا ہے۔ ہم اس بات کو قدر کی نگاہ سے دیکھتے ہیں کہ  
ایسے پریکٹیشنرز کے اضافے پر غور کیا جا رہا ہے جو کثیر لسانی ہیں یا پسماندہ گروپس سے تعلق رکھتے ہیں  

  کیونکہ ہم اپنی افرادی قوت میں تنوع اور تقافتی صلاحیت کی بہتری کے متمنی ہیں۔" 
  

نے   Lauri Coleریاست نیو یارک کی کونسل برائے کمیونٹی رویہ جاتی نگہداشت صحت کی ایگزیکیٹو ڈائریکٹر 
"نیو یارک بھر کی کمیونٹیز میں ذہنی صحت اور منشیات کے بےجا استعمال کی روک تھام کی خدمات فراہم کرنے کہا، 

اور ان تمام اہم فیصلہ سازوں   Hochulکارکنان کی تنظیموں کی جانب سے، میں گورنر   130کونسل کے  NYSوالی، 
کو مبارک باد دینا چاہوں گی، جنہوں نے ذہنی صحت کے پریکٹیشنرز کے لیے قرضہ جاتی بازادائیگی کے مواقع کی  
پیچیدہ توسیع کو حقیقت میں بدلنے میں اہم کردار ادا کیا ہے۔ نیو یارک کے عوامی ذہنی حفظان صحت کے نظام کے 
پس پردہ افرادی قوت کی ترقی، معاونت، اور برقراری انتہائی ضروری ہے، اور کمیونٹی ذہنی صحت قرضہ جاتی  
بازادائیگی پروگرام ایک ہوشمند سرمایہ کاری ہے جو نگہداشت صحت کے فراہم کنندگان کو عملے کی بھرتی اور 

ملازمت کی برقراری میں مدد دے گی۔ ہم انتظامیہ کے، ہمارے خدشات کو زیر غور لانے پر انتہائی مشکور ہیں۔ آنے 
والے دنوں میں، ہم امید کرتے ہیں کہ ریاستی قانون ساز ہماری افرادی قوت میں اس قسم کی حکمت عملیانہ سرمایہ 

  کاریوں کو ترجیح دینا جاری رکھیں گے۔" 
  

"ہم یہ سن کر بہت خوش ہیں کہ گورنر   نے کہا، CEO Amy Dorinاتحاد برائے رویہ جاتی صحت کی صدر اور 
Hochul   نے کمیونٹی کے ذہنی صحت کے قرضہ جاتی بازادائیگی پروگرام میں توسیع کی ہے۔ ہم ایک ایسی افرادی

قوت کو بڑھانے اور برقرار رکھنے کی اہمیت پر اس سے زیادہ زور نہیں دے سکتے، کہ جو نیو یارک کے افراد کو  

کو اس قرضہ جاتی   OMHذہنی صحت اور منشیات کے بے جا استعمال کے مسائل سے نجات میں مدد دے سکے۔ ہم 
بازادائیگی اقدام کو لاگو کرنے پر سراہتے ہیں جس سے ہماری افرادی قوت، ہماری ایجنسیوں، اور، سب سے بڑھ کر،  
نگہداشت کے وصول کنندگان کو فائدہ حاصل ہو گا۔ ہم اس اہم مسئلے پر اپنی مجموعی کوششوں کو جاری رکھنے کے  

  منتظر ہیں۔" 
  

###  

